
2 TESALONAIKA
MeTesalonaika 'idi leta heluwena
Paulo 'ileleya

Muliyetega Paulo meTesalonaika tetelidi
'ithesagoheya 'abehega geya sinuwa sibwalena
Yesu 'ina hilama bale'uwa weyahina. Bewa
weyahina 'idi leta heluwena 'ileleya.

Loyauwedo

1 Taugu Paulo ma Sailasa ma Timoti
ba'idagwao 'imi leta bewa 'aleleyawa 'omi
tohekalesiyao Tesalonaika 'oimiya, weyahina

'omi Tamada Yehoba ma Bada Yesu Keliso 'adi
tohemisao. 2 Tamada Yehoba ma 'ida Bada Yesu
Keliso 'idi helauwega tuwa wamiya daumwala.

Keliso 'abwa ‘'ihilama tomota ‘'ada loina
weyahina

3 Ciyamayao, 'ilobwainemaiya tuta
mabwaiyana 'aloyauwedo Yehoba 'oina, 'imi
hemisao ma 'imi helauwao waboi 'oimiya 'adi
madou weyahina. 4 Coinega tohekalesiyao tupwa
mabwaiyadi matadiya 'ahehepwatuwegomi,
lagwae, “Moisa taudi Tesalonaika to'alama'i'ita
hedade. Bwagana 'adi 'alehao mwau madouna
si'ebwaedi, ma tuwa ma'idi 'alama'i'ita ta wete
ma'idi hemisa Yehoba 'oina.”

5 Bewa 'ebelita ma 'oinega Yehoba 'ina
loina dumwaluna tasanapu, weyahina 'ami
mwauwedi 'oidiyega 'i'abihe pa'aligomi, ma
'ane 'ina 'ebeloina 'ana lugu 'ilobwainegomi.

6 Ma hesi taudi 'ami 'alehaowedi 'adi maisa
Yehoba 'i'atububuya ma 'ina gamwasowala

siloba.

7Yahegwaegomi 'omi tomiya mwau, 'ida Bada
Yesu galewega nata 'isulu mwayamwayauma,
ma 'ina aneloseyao ta 'aiwe ganinisa wete
'i'eweyama, ma 'omi ma tauma 'ida 'aiyawasi
'i'ebwaegita. 8 Ma taudi 'ida Bada Yesu
Keliso tetelina silogwahateya, ta Yehoba
sihenainaideya, 'adi maisa mwauna 'i'ebwaedi.
9 Coinega nata simiyawasi, ma sisilahe hataya
tupwaina 'ala'alasina 'oina, ma Bada manina
ta 'lna waiwai ta 'ana hepwatu nata geya
silita'ita. 10 Eeta tutaina 'itautauyama, 'ana
hepwatu madouna 'iloba 'ina paihowao
lebenuwa pwanopwanowao weyahidi, 'ana
tohemisao 'oidiyega. Ma 'omi mwalo tetelina
'la'ebwaegomiya ta wahemiseya, 'oinega 'abwa
'lomi ba'idamayao Yesu 'ina latuma 'oina
tahepwatu.

11 Mwalo Yehoba 'ihesinuwegomiya ta
'ibwauwegomiya, ta 'oinega wahemiseya.
Bewa weyahina tauma tuta mabwaiyana
lalahwa'ahwanoi weyahimi ma 'ane wamuliya
moisa, weyahina 'omi nuwanuwami hemisa
moisega wamumuga dumwalu, loinega

'ima 'ahwanoi Yehoba 'oina ma 'i'abihe
waiwaiyegomi eema paihowaedi wapaihowadi.

12Bewa 'oinega ma tomota mabwaiyadi 'ida Bada
Yesu sanina sihepwatuwe, 'omi 'imi paihowa
bwebwe'adi weyahidi. Ma 'omi wete hepwatu
waloba tauna saninega, ta hepwatuwedi
mabwaiyadi Yehoba ma Bada Yesu Keliso 'idi

helauwega.

2

Loheya 'aigeda galana weyahina

1 Ciyamayao, nuwanuwama wada sanapu
'ida Bada Yesu Keliso 'ina latuhilama ma 'ida
miya'auta 'oina weyahina. 2 Ma 'oinega sahena
wa'ate'ateyoho, ta 'eguma tomota sigwae,
“Bada 'ina latu hilama 'ana tuta bewa,” sahena
wahehemisa, ma 'eguma sigwae 'abehega
sanapu silobeya 'idi nihiyega bo Yehoba 'ina
gwae 'oidiya, bo nuwana taugu 'idi leta yaleleya
loidiya weyahina, 3 sahena wete 'idi 'abowedi
wahehemisaedi, ma hesi wanuwatuhuyahi
labehega nugeta tomota baibaiwa hedada
Yehoba silo'alehe ma loheya galana 'ilatu, ta
mulina 'abwa Yesu 'ithilama. Moisa, loheyaina
loheya galana ta guguyou loheyaina, 4 Yehoba
'ana 'aleha ma wete 'ebehemisa mabwaiyadi 'adi
'aleha, 'oinega tauna 'i'abihanehe ma Yehoba
'ina Hada He'asisi 'oina 'imiyatoi, ma 'thetoloina
gide Yehoba.

> Wanuwatuhu yahiya taugu mwalo ba'idamiu
tamiyamiya ta ginaulaedi weyahidi yahegwae-
gomiya. 6 Ta 'omi loheyaina galanaina 'ina
tauyama 'iheheboi lamuna wasanapu pwaiya,
'abehega 'eguma 'ina tauyama 'ana tuta 'iloba ee

nata 'ilatuma. . _ '
7 Moisa, bewa tutaina loheyaina galanaina

'ina paihowao silatulatu dahwana bale'uwa,
ma loheya hagana paihowaina galanaina
'i'eto'etobode ma 'ana siga to'etobodaina 'itoholo
wasi, 8 ta 'oinega topaihowa galanaina 'ilatuma,

muliyetega 'ida Bada Yesu Keliso 'ilatuma, ma
loheyaina galanaina 'ilohegumwali ginaula
'eluwa 'oidiyega, ‘'aigeda 'ina waiwai ma
heluwenaina 'ahwanega 'aiwe 'iganiganinisa.

9 Ma tutaina loheyaina galanaina 'ilatu, nata
Seitani 'ina waiwai 'oinega ma hedehedede
ma ginaula 'ebehenainaida 'oidiyega tomota

'i'abowedi. 10-11 Ma taudi tetela moisa_ 'adi
tologwahatao 'idi tupwa 'asa 'ala'alatana, Yehoba

litagwaledi ma Seitani 'ina 'e'abo'abo mab-
waiyana sihemisaedi, ma taudi yatala siloba,
weyahina geya nuwadi he'ita moisa, ma hesi
silogwahateya, 12 ta mumuga galana nuwadi
'i'eweya. Ceguma mwalo tetela moisa sihemisae,
Yehoba 'ida 'abihetediya, ma hesi geya.

Yehoba 'ana tohesinuwao

13 Ciyamayao, 'ida Bada 'ihelauwegomiya,
weyahina tuta nugeta 'oina 'thesinuwegomiya
ma 'ane Yaluyaluwa Tabuna 'oinega 'i'abihe
'ehaugomi, ma tetela moisa wahemisae 'ami
labihetena weyahina, 'oinega sowasowana tuta
mabwaiyana weyahimi 'aloyauwedo Yehoba
loina. 14 Tetelina mwalo 'aguguyaeya 'oimiya ta
wahemiseya, ma bewa 'oinega 'ida Bada Yesu
Keliso 'ina 'asilala 'i'ebwaegomiya. 15 Ciyamayao
watoholo pa'ala, ma 'ami he'itaedi, 'ima
gwaeyega bo 'ima letao 'oidiyega wa'abiyahidi.

16 Yehoba Tamada 'ihelau moisa 'oida, 'oinega
tuta mabwaiyana 'i'abihe yaliyayegita, weyahina
tanuwatuhuya ginaulaedi 'abwa tauda weyahida
'ipaihowadi. 17 Yehoba tauna ta 'ida Bada Yesu
Keliso sida 'abihe yaliyayegomi, ma sida 'abihe

waiwaiyegomi, ma 'ane waguibiga 'imi paihowa
loidiya, ta tuta mabwaiyana 'imi hegwaegwae
sibwebwe'ana.

3

Weyahima wa'ahwanoi Yehoba 'oina

1 Ciyamayao, nuwatuhu ‘'aigeda wete,
nuwanuwama ma weyahima wa'ahwanoi
Yehoba 'oina, ma Bada tetelina 'ima guguyega
'thewaiwai tomota baibaiwadi 'oidiya, gide
mwalo 'oimiya. 2 Ta wa'ahwanoi ma 'ane
togala 'oidiyega Yehoba 'i'abihetemai, weyahina
Bada 'ana touhalao baibaiwa hedada. 3 Ma hesi

Badaina ma'ana hemisa sowasowahina 'i'abihe
pa'aligomi, ma 'i'itayahigomi ma 'ane sahena

Seitani 'i'abi'abi tohogomi. 4 Coinega Badaina
'ahemisaeya ma 'ima he'ita 'oimiya nige ma wete
labwa wahematamatanedi, > ma 'abehega wete
'thenuwa lagugomi, tauna 'ina helau weyahina,
ta wete 'imi toholo pa'ala Keliso 'oina weyahina.

Lowahi'wata sahena

6 Ciyamayao, wete ‘'ahenuwa lagugomi
'ida Bada Yesu Keliso saninega, ma 'ane
liyadao tupwadi tolowahi'wata wa'ebesinedi,
weyahina lowahi'wata geya tauma 'ahe'itegomi,
ma guibigamo 'ana 'eda hesi. 7 Coinega
wasanapu pwaiya 'abehega 'ilobwainegomiya
ma tauma wahe'au'aunawemai, weyahina
mwalo ba'idamiyao tamiyamiya, geya 'eta tuta
paihowa 'oinega 'alowahi'wata. 8 Gide wete
tauma 'aboi 'amega 'ahehe'aimaiya, nihuwana
ma sabwelo 'oidiya 'apaipaihowa. Weyahina

geya nuwama ma 'ami mwau 'alagulagu, 'e'ahai
weyahina.

9 Ma 'iyamo loina 'imiyamiya 'abehega
'omi wahe'aimai, ma tuwa taumamo 'amega
lahehetapewa, ma 'ane 'omi 'ima paihowa
wahe'au'aunawemai. 10 Ma wete mwalo
ba'idamiyao tamiyamiya, 'aloinegomiya
labehega 'eguma taiya geya 'ida paihowa sahena
'i'ai'ai.

11 Tetelimi 'ahesagoha pwaiya tupwadi
loimiyega silowahi'wata ma geya simiya
hohobiga ma sipaihowa. 12 Coinega 'iyadaowedi
lahenuwa lagudi, ma 'ida Bada Yesu Keliso
saninega 'aloinaedi, ma 'idi paihowa siboi
sipaihowadi, ma simiya hohobiga ma 'ane 'adi
siloba.

13 Ciyamayao, paihowa bwebwe'adi weyahidi
sahena wahewahi we'awe'a.

14 Ceguma taiya he'itaedi 'imi leta bewa
'lalonega 'isinalidi, loheyaina wa'ebesine, ma
'oinega 'ina paihowaina 'oina debana 'imwadina,
15 ta watoho, ma sahena walolo'alehe, weyahina
tauna tuwa ‘'iyadai, 'oinega he'ita tuwa
wa'ebwae.

Gwae 'ana 'ebelosaloha
16 Cida Bada tauna nuwadaumwala huhuna
ma 'i'abihenuwa bwebwe'anigomi, ma 'i'abihe

yaliyayegomi tuta mabwaiyana, ma ba'idamiu
wamiya hataya.

17 Leta bewa 'ina 'ebe gumwala taugu tuwa
nimaguwega yaleleyawa, gide tuwa 'igu letao
mabwaiyadi 'oidiya. 18 Ta 'ida Bada Yesu Keliso
'ina helau mabwaiyami 'oimiya.

Taugu Paulo.

